Waraaqda Warbixinta Caafimaadka Bulshada
Botulism

Waa maxay cudurka botulism?

Cudurkaan Botulism aad ayuu u yar yahay laakiin waa cudur xubnaha aad u naafeeya oo uu
keeno sun neerfaha ku dhacda oo ay keento bakteeriyada loo yagaan Clostridium botulinum.
Waxaa jira sadex nooc oo waaweyn 00 ah cudurkaan botulism-ka. Cunitaanka cunto ay ku
jiraan sunta botulism-ka waxay keentaa ku sumoowga cuntada ee botulism. Dhaawaca
sunta botulism waxaa keena marka qofka lagu dhaawaco shey leh bakteeriyada sunta
Clostridium botulinum. Ku neefsashada waxyaabo hawada ku jira oo leh sunta
bakteeriyada bultulism, ka dibna gasha caloosha halkaasoo ay ku korto soona saarto sun,
taaasoo ku keenta caruurta yar yar inay caloosha ka sumoobaan, iyo marar yar caruurta
waaweyn iyo dadka gaangaarka ah inay caloosha uga dhacaan wax aan caadi ahayn.
Dhamaanba noocayda kala duwan ee cudurka botulism-ku waa kuwo aad gatar u ah oo u
baahan in si degdeg ah wax looga gabto ama loo daaweeyo.

Sidee caadi ahaan u dhacdaa sunta cudurkaan botulism-ka?

Qiyaas ahaan 110 kayses o0 ah cudurka sunta botulism-ka ayaa ka dhaca wadankaan U.S.
sanad kasta. Waxaana lagu giyaasaa in, 25% ay la xariirto ku sumoowida cuntada iyo 72%
ay tahay caruurta yar yar ee ay ku dhacaan sunta botulism-ka ee caloosha. Tirada
keysaska la soo sheegay ee ku sumoobida cuntada leh sunta botulism-ka iyo caruurta yar
yar ee caloosha uga sumoobay isma aysan badalin sanooyinkaan, laakiin u sumoobida
dhaawacyadu kor ayay u sii kacayeen sababtoo ah dadka isticmaala mugaadaraadka sharci
darada ah ee isku dura cirbadaha aan la nadiifin ee sunta leh oo kor u kacay.

Sidee u faafi kartaa sunta botulism-ku?

Sunta Botulism-ku badanaaba waxay ku faaftaa cuntada oo ay sumeeyso, laakiin mararka
gaarkood waxaa ay ku dhici kartaa dhaawac korka ah oo muditaan ah. Sunta botulism-ku
dadku si toos ah oo isku neefsasho ah uma ay kala gaadaam, Laakiinhadii uu gofku taabto
dhaawac banaan oo qof kale oo cudurka gaba korkiisa waxaa laga yaaba inuu qatar
gelinayo naftiisa.

Waa maxay calaamadaha lagu garto cudurka botulism?

Calaamadaha caadi ahaan lagu garto botulism-ku waxaa ka mid ah aragtida oo qofka dhibta,
indhaha oo isku dhag dhaga, codkiisa 0o xumaada, wax lagitaanka oo dhiba, afka oo galala,
iyo murgaha oo daciif nogda. Caruurta yar yar ee suntaani ku dhacdo waxay u ekaadaan
wax hurdeeysan oo daalan ookale, cunto cunkooduna xumaadaa, sxaraduna dhibtaa,
oohintooduna waa daciif aan tabar lahayn iyo murgaha oo aan awood lahayn. Dhamanba
calaamadahaani waa markii ay murquhu beelaan awooda oo ay curyaan nogdaan waxaana
sababa ku sumoobida bakteeriyada suntaas. haddii aan la daweeyn, calaamadahaasi
waxay isku badelayaan inay curyaamiyaan xubnaha ay ka midka yihiin gacmaha, lugaha,
dhaxda iyo murgaha neefsashada sahla. Ku sumowida botulism-ka ee cuntadu,
calaamdaheedu waxay caadi ahaan soo baxaan 18 ilaa iyo 36 saacadood ka dib markii uu
ruuxu cuno cunto sumeeysan, laakiin waxay soo bixin karaan 6 saacadood ka dib ama ilaa
iyo 10 casho ka dib markii la cunay.

Sidee lagu gartaa sunta botulism?
Dhagatiirtu waxaa laga yaaba inay eegaan inay bukaanka ka baaraan sunta botulism-ka
haddii taariikhdii rikoorka bukaanka ama baaritaanka caadiga ah ee korka lagu arko

botulism. Hasa ahaate, waxyaabahaas kaliya caadi ahaan kuma ay filna in lagu ogaado
suntaas botulism-ka a. Calaamadaha cudurada kale ee ay ka midka yihiin Guillain-Barré
syndrome, galalka, iyo myasthenia gravis ayaa u ekaan kara cudurka butulism-ka. Baaritaan
gaas ah ayaa loo baahan doona si loo eego inaysan ahayn cuduradaas kale.

Sidee loo daaweyn karaa botulism-ka?

Bukaanka ay ku dhacaa dhibaatooyinka xaga neefsasho xumada iyo curayaanimada ee ka
yimaada ku sumoowida botulism-ka waxaa ay u baahan yihiin in ay helaan mashiinka
neesashada muddo dhowr sitimaan ah, iyo daaweyn degdeg ah iyo xanaano kalkaaliso.
Dhowr sitimaan ka dib curyaanimada waa ka soo reystaa bukaanku. Haddii si dhagso leh
looga daaweeyo bukaanka, ku somoowba cuntada iyo kuwa dhaawaca korka ku sumooba
waxaa lagu daaweyn karaa daawada sunta (antitoxin). Taasina waxay ka ilaalinaysaa
bukaanku in ay xaladiisu sii xumaato, laakiin inuu si fiican u raystaa waxay gaadanaysaa
dhowr sitimaan. Dhaqaatiirtu waxaa laga yaaba inay isku dayaan gofka cunta sunta ah ee
uga hartay caloosha inay ka soo matajiyaan, am ay isiticmaalaan daawoyinka gofka laga
geliyo xaga danbe si caloosha loo soo nadiifiyo (enemas). Dhaawaca magaarkana waa ina
lagu daaweeyaa galitaan, looga sarayo korka geybta ay ku dhacday bakteeriyada suntaa.
Qofka oo caawinaad fiican lagu siiyo isbitaalku waa geybta ugu muhiimsan ee ka daaweynta
dhamaanba noocyada kku sumoowida botulism-ka. Xilligan xaadiraka, daawooyinka ka
hortaga sunta ee loo yaqan antitoxin-ka si caadi ah looma siiyo in lagu daaweyo caruurta yar
yar.

Dhibaatooyin caafimaad ma leedahay botulism?

Botulism waxay keeni karta dhimasho sababtoo ah xaga neefsashada. Hasa ahaate, 50-Kii
sanno ee la soo dhaafay dadka ku sumooba botulism-ka ee dhinaty waxay hoos ugu
dheceen 50% o0 ay gaareen 8%. Qofka sida xun ugu sumooba botulism-ka waxa uu u
baahan doonaa inuu isitcmaalo mashiiinka neefsashada iyo daaweyn degdeg ah iyo
xanaanayen muddo dhowr bilood ah. dadka ka badbaada ku sumoobida botulism-ka waxa
laga yaaba inay ku dhacaan daal fara badan iyo neefsashada oo dhibta muddo dhowr
sanadood 00 waxaa ay u baahanaayaan xanaanaynta therabiga oo uddo dheer ah si ay si
fiican uga boksoodaan.

Sidee looga hortagi kartaa botulism-ka?

Dadka isticmaala cunta gasacadeeysan ee gurigu waa inay isticmaalaan hab nadiifin ah oo
ay ku yareeynayaan sumoobida cuntada. Saliida lagu daro toonta iyo waxyaabaha cuntada
lagu daraa waa in firintijeerka la geliyaa. Bataatiga la dubo isagoo ku duuban almuuniyamka
waa in lagu hayaa meel kulul ilaa inta laga cunayo am afirintijeerka la geliyaa. Habka
wanaagsan ee loo isticmaalo cuntada gasacadeeysan waxaad ka heli kartaa geybta
howlaha sii balaarinta ee degmada ama Wasaarada Beeraha ee U.S. Kulaylka faraha
badani waxa uu dilaa sunta botulism-ka; sidaas la adligeed, dadka cunaya cuntadaku jirtay
gasacyada waa inay iska kululeeyaan 10 dagiigadood ka hor inta aanay cunin si ay u
hubiyaan inay tahay cunto la cuni karo. Sababtoo ah malabka waxaa ku jiri kara unugyo
bakeeriyada Clostridium botulinum ah ma aha in la siiyo caruurta ay da'doodu ka yar tahay
12-ka bilood malabka. Sunta dhaawaca ee botulism-ka waxaa looga hortagi karaa in
markiiba la iska daaweeyo iyo inaan la isticmaalin cirbadaha mugaadaraadka sharci daradaa
ee la isku duro.

Halkeen ka heli karaa warbixin dheeraad ah?
e Qeybta Caafimaadka ee Degaankaada

¢ Qeybta Caafimaadka iyo Degaanka Kansas, Waaxdeeda Howlaha Epidemiologic-ga
(877) 427-7317

e http://www.cdc.gov/health/default.htm
¢ Dhagtarkaada, kalkaalisada, xarunta caafimaadka degaanka

